
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Мортӧн, кодлӧн ним вылӧ восьтӧма торъя тшӧт, да дінму операторӧн юӧр сетан пӧрадок, мый колӧ сетны Россия Федерацияса оланін кодекслӧн 177 статьяса 7 юкӧн да 183 статья серти, мукӧд юӧр лыддьӧг, мый колӧ сетны индӧм йӧзӧн, да татшӧм юӧр сетан пӧрадок вынсьӧдӧм йылысь
Россия Федерацияса оланін кодекслӧн 167 статьяса 6 пункт, “Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь” Коми Республикаса Оланпаслӧн 3 статьяса 1 юкӧнлӧн 4 пункт серти Коми Республикаса Веськӧдлан котыр шуис:

Вынсьӧдны Мортӧн, кодлӧн ним вылӧ восьтӧма торъя тшӧт, да дінму операторӧн юӧр сетан пӧрадок, мый колӧ сетны Россия Федерацияса оланін кодекслӧн 177 статьяса 7 юкӧн да 183 статья серти, мукӧд юӧр лыддьӧг, мый колӧ сетны индӧм йӧзӧн, да татшӧм юӧр сетан пӧрадок содтӧд серти.
Коми Республикаса Юралысьлысь

могъяс недыр олӧмӧ пӧртысь                                        

              В. Гайзер

Сыктывкар

2014 вося тӧвшӧр тӧлысь 21 лун
18 №
ВЫНСЬӦДӦМА

Коми Республикаса Веськӧдлан котырлӧн

2014 во тӧвшӧр тӧлысь 21 лунся 18 №-а шуӧмӧн
(содтӧд)
Мортӧн, кодлӧн ним вылӧ восьтӧма торъя тшӧт, да дінму операторӧн юӧр 

сетан пӧрадок, мый колӧ сетны Россия Федерацияса оланін кодекслӧн 

177 статьяса 7 юкӧн да 183 статья серти, мукӧд юӧр лыддьӧг, 

мый колӧ сетны индӧм йӧзӧн, да татшӧм юӧр сетан 
ПӦРАДОК
1. Тайӧ Пӧрадокыс урчитӧ мортӧн, кодлӧн ним вылӧ восьтӧма торъя тшӧт, да дінму операторӧн юӧр сетан пӧрадок, мый колӧ сетны Россия Федерацияса оланін кодекслӧн 177 статьяса 7 юкӧн да 183 статья серти, мукӧд юӧр лыддьӧг, мый колӧ сетны индӧм йӧзӧн, да найӧс сетан пӧрадок.

2.  Морт, кодлӧн ним вылӧ восьтӧма торъя тшӧт, да дінму оператор сетӧны уна патераа керкаын быд жыр киын кутысьӧн корӧм серти юӧр, кутшӧмӧс урчитӧма  Россия Федерацияса оланін кодекслӧн 177 статьяса 7 юкӧнӧн.

3. Корӧм серти дінму оператор сетӧ Россия Федерацияса оланін кодекслӧн 183 статьяса 2 юкӧнӧн урчитӧм юӧр уна патераа керкаын жыръяс киын кутысьяслы, а сідзжӧ мортлы, коді кывкутӧ тайӧ уна патераа керкаӧн веськӧдлӧмысь (оланін киын кутысьяслӧн товариществолы, оланін кооперативлы либӧ мӧд торъя потребительскӧй кооперативлы, веськӧдлысь организациялы), да мортлы, кодлӧн эм тайӧ керкаын став либӧ унджык жыр киын кутысьяссянь сылы гижӧмӧн сетӧм эсканпасӧн эскӧдӧм уджмог, кор тайӧ уна патераа керкаын жыръяс киын кутысьяс веськыда веськӧдлӧны уна патераа керкаӧн.

4.  Мортӧн, кодлӧн ним вылӧ восьтӧма торъя тшӧт, да дінму операторӧн сетӧм мукӧд юӧр дорӧ пырӧны:

1) мортӧн,  кодлӧн ним вылӧ восьтӧма торъя тшӧт, операцияяс вӧчӧм кузя, кутшӧмъясӧс абу индӧма Россия Федерацияса оланін кодекслӧн 177 статьяса 1 юкӧнӧн, тшӧктӧм йылысь, да кредитнӧй организацияӧн, кӧні восьтӧма торъя тшӧт, татшӧм тшӧктӧмъяс вӧчны ӧткажитӧмъяс йылысь юӧръяс;

2) сьӧм ыджда йылысь юӧръяс, кутшӧмӧс артыштӧма дінму оператор локтан кадколаст вылӧ капитальнӧя дзоньталӧм вылӧ взносъяс мынтӧм кузя обязательствояс збыльмӧдан тшӧт лыдӧ Россия Федерацияса оланін кодекслӧн 181 статьяса 4 юкӧн серти.

5. Тайӧ Пӧрадоклӧн 2-4 пунктъясын индӧм юӧръяссӧ (водзӧ – юӧръяс) сетӧ морт,  кодлӧн ним вылӧ восьтӧма торъя тшӧт, да дінму оператор тайӧ Пӧрадоклӧн 3 пунктын индӧм йӧзсянь юӧръяс сетӧм йылысь запрос подув вылын (водзӧ – запрос) тайӧ Пӧрадок дорӧ содтӧдын индӧм форма серти, мый дорӧ пуктӧны татшӧм документъяс:

1) гражданинӧс эскӧдысь документ (гражданалы, кодъяс лоӧны уна патераа керкаын жыръяс киын кутысьясӧн, йӧзлы, кодъяс уджалӧны юридическӧй кывкутысьяслӧн нимсянь, да гражданалы, кодъяслӧн эм тайӧ керкаын став либӧ унджык жыр киын кутысьяссянь гижӧмӧн сетӧм эсканпасӧн эскӧдӧм уджмог, кор тайӧ уна патераа керкаын жыръяс киын кутысьяс веськыда веськӧдлӧны уна патераа керкаӧн);

2) Юридическӧй кывкутысьяслӧн ӧтувъя канму реестрысь выписка, кутшӧмӧс лӧсьӧдӧны оз водзджык комын лунысь запрос ыстан лунӧдз (юридическӧй кывкутысьяслы, кодъяс лоӧны уна патераа керкаын жыръяс киын кутысьясӧн, оланін киын кутысьяслӧн товариществояслы, оланін кооперативъяслы либӧ мӧд торъя потребительскӧй кооперативъяслы, веськӧдлысь организацияяслы, юридическӧй кывкутысьяслы, кодъяслӧн эм тайӧ керкаын став либӧ унджык жыр киын кутысьяссянь гижӧмӧн сетӧм эсканпасӧн эскӧдӧм уджмог, кор тайӧ уна патераа керкаын жыръяс киын кутысьяс веськыда веськӧдлӧны уна патераа керкаӧн);

3)  Вӧрзьӧдны позьтӧм эмбур да сыкӧд сделкаяс вылӧ инӧдлӧн ӧтувъя канму реестрысь выписка, мый эскӧдӧ мортлысь уна патераа керкаын жыръяс киын кутан инӧдсӧ запрос сетан лун вылӧ (уна патераа керкаын жыръяс киын кутысьяслы);

4) эсканпас, кутшӧмӧс сетӧны гижӧмӧн ставӧн либӧ уна патераа керкаын унджык жыр киын кутысьӧн (кор тайӧ керкаын жыръяс киын кутысьяс веськыда веськӧдлӧны уна патераа керкаӧн);

5) документ, мый эскӧдӧ Россия Федерацияса оланпастэчасӧн урчитӧм пӧрадок серти юридическӧй кывкутысьӧс петкӧдлысьлысь уджмогъяссӧ (оз сет морт, кодӧс индӧма тайӧ пунктлӧн 4 пунктулын);

6) документ,  мый эскӧдӧ Россия Федерацияса оланпастэчасӧн урчитӧм пӧрадок серти гражданинӧс петкӧдлысьлысь уджмогъяссӧ да гражданинӧс петкӧдлысьлысь паспортсӧ (кор запроссӧ да документъяссӧ сетӧ гражданинӧс петкӧдлысь).

6. Тайӧ Пӧрадоклӧн 5 пунктын индӧм запроссӧ да документъяссӧ ыстӧны улынджык индӧм ӧти ногӧн:

1)  кор веськыда шыӧдчӧны морт дорӧ,  кодлӧн ним вылӧ восьтӧма торъя тшӧт, да дінму оператор дорӧ (татшӧм ногӧн запроссӧ сетӧны гижӧмӧн);

2) пошта связь организация пыр, корреспонденция вайысь мукӧд организация пыр  мортлӧн,  кодлӧн ним вылӧ восьтӧма торъя тшӧт, дінму операторлӧн инпас серти (татшӧм ногӧн запроссӧ сетӧны гижӧмӧн, тайӧ Пӧрадоклӧн 5 пунктса 1-6 пунктувъясын индӧм документъяссӧ сетӧны копияясӧн);

3) электроннӧя ӧтув вӧдитчана юӧр да телекоммуникация везъяс, сы лыдын «Ӧтуввез» отсӧгӧн,  мортлӧн,  кодлӧн ним вылӧ восьтӧма торъя тшӧт, дінму операторлӧн инпас серти (татшӧм ногӧн документъяссӧ, кутшӧмъясӧс индӧма тайӧ Пӧрадоклӧн 5 пунктса 1-6 пунктувъясын, сетӧны копияясӧн, запроссӧ да документъяслысь копияяссӧ колӧ быть эскӧдны электроннӧй кырымпасӧн).

Сэк, кор запроссӧ да документъяссӧ сетӧны (ыстӧны) мортлы, кодлӧн ним вылӧ восьтӧма торъя тшӧт, дінму операторлы, найӧс пасйӧны мортлы, кодлӧн ним вылӧ восьтӧма торъя тшӧт, дінму операторлы запрос воан лунсянь ӧти уджалан лун чӧжӧн. 
 Кор веськыда шыӧдчӧны морт дорӧ,  кодлӧн ним вылӧ восьтӧма торъя тшӧт, дінму оператор дорӧ, запрос да документъяс сетысь мортлы запрос да документъяс сетан лунӧ сетсьӧ найӧс босьтӧм йылысь расписка лыддьӧг, кадпас да найӧс босьтан кад индӧмӧн.

Сэк, кор запроссӧ да документъяссӧ ыстӧны пошта связь организация пыр, корреспонденция вайысь мукӧд организация пыр либӧ кор запроссӧ да документъяссӧ ыстӧны электроннӧя, распискасӧ документъяс лыддьӧг да найӧс босьтан кадпас индӧмӧн ыстӧ морт, кодлӧн ним вылӧ восьтӧма торъя тшӧт, дінму оператор сідз жӧ поштаӧн ыстӧм отсӧгӧн запросын индӧм пошта инпас серти либӧ электроннӧй документӧн запросын индӧм электроннӧй пошта инпас серти мортӧн, кодлӧн ним вылӧ восьтӧма торъя тшӧт, дінму операторӧн запрос да документъяс пасъян лунсянь 3 уджалан лун чӧжӧн.

7. Юӧръяссӧ ыстӧны тайӧ Пӧрадоклӧн 3 пунктын индӧм мортлӧн запросын урчитӧм ногӧн мортӧн, кодлӧн ним вылӧ восьтӧма торъя тшӧт, дінму операторӧн запрос да документъяс пасъян кадпассянь 10 уджалан лун чӧжӧн.

8. Юӧръяссӧ сетны ӧткажитӧм йылысь помшуӧмсӧ примитӧ морт, кодлӧн ним вылӧ восьтӧма торъя тшӧт, дінму оператор запрос да документъяс пасъян кадпассянь 3 уджалан лун чӧжӧн, кор тайӧ Пӧрадоклӧн 3 пунктын индӧм йӧз сетӧны тайӧ Пӧрадоклӧн 5 пунктын урчитӧм документъяссӧ оз тырвыйӧ.

Юӧртӧмсӧ ӧткажитан помкаяс индӧмӧн ыстӧ морт, кодлӧн ним вылӧ восьтӧма торъя тшӧт, дінму оператор  тайӧ Пӧрадоклӧн 3 пунктын индӧм йӧзлы   тайӧ Пӧрадоклӧн 3 пунктын индӧм йӧзлӧн запросын урчитӧм ногӧн запрос да документъяс пасъян кадпассянь 5 уджалан лун чӧжӧн.

Кор помкаяссӧ бырӧдӧны, мыйяс серти тайӧ Пӧрадоклӧн 3 пунктын индӧм йӧзлы вӧлі ӧткажитӧма сетны юӧръяссӧ, сэки индӧм йӧз тайӧ Пӧрадок серти вермӧны выльысь шыӧдчыны морт дорӧ, кодлӧн ним вылӧ восьтӧма торъя тшӧт, дінму оператор дорӧ запросӧн.
Мортӧн, кодлӧн ним вылӧ восьтӧма торъя тшӧт, 

да дінму операторӧн юӧр сетан пӧрадок, 

мый колӧ сетны Россия Федерацияса оланін кодекслӧн 

177 статьяса 7 юкӧн да 183 статья серти, мукӧд юӧр лыддьӧг, 

мый колӧ сетны индӧм йӧзӧн, да татшӧм юӧр сетан пӧрадок дорӧ

СОДТӦД
Форма

_______________________________________
( мортлӧн, кодлӧн ним вылӧ восьтӧма торъя тшӧт, дінму операторлӧн ним)
___________________________сянь,
(Ф.И.О. шыӧдчысьлӧн (гражданинлӧн) О.Н.В. либӧ
 юридическӧй кывкутысьлӧн ним)
 кодi олö татшöм инпас серти (гражданалы):________

_______________________________
меститчанін (юридическӧй кывкутысьлы)
_____________________________________

Юӧръяс сетӧм йылысь
ЗАПРОС 
Россия Федерацияса оланін кодекслӧн 177 статьяса 7 юкӧн да 183 статья серти кора сетны татшӧм юӧръяс:_______________________________________

________________________________________________________________________________________________________________________________________

____________________________________________________________________
(индыны корӧм юӧръяссӧ да уна патераа керкалысь инпас, кутшӧмӧс капитальнӧя дзоньталан фондлӧн сьӧм серти колӧ юӧрыс).

Запрос вылӧ вочакывсӧ кора ыстыны:

электроннӧй пошта инпас серти:______________________________ либӧ 

пошта инпас серти:______________________________________________

Кадпас


       Кырымпас

      Запрос сетысь мортлӧн










Н.В.О.
9410 - О. Холопова

